
REPUBLIKA E KOSOVËS                                                               KOMUNA E LIPJANIT 

REPUBLIKA KOSOVA                                                                    OPŠTINA LIPLJAN 

REPUBLIC OF KOSOVO                                                                 MUNICIPALITY OF LIPJAN

______________________________________________________________________________________
E K S T R A K T


Nga procesverbali i mbledhjes së  28-të të Kuvendit të Komunës së Lipjanit mbajtur me 
10. 07. 2012 në sallën e Kuvendit me fillim në ora 1000 


Në mbledhje prezentuan:

1. Lulzim Rrustemi,      Kryesues 

2. Fitim Selimi,             anëtar

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Mevlide Shamolli,       anëtar

27. Feti Krasniqi,               anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 

Të tjerë prezent 
1. Banush Bytyqi, Nënkryetar i Komunës 
2. Petrit Kelmendi, Drejtor i DBF-së

3. Halit Gashi, Drejtor i Administratës
4. Bajram Rizani, Drejtor i Inspekcionit 

5. Basri Hashani, Drejtor i Kultur,Rini dhe Sport 

6. Avni Limani, Drejtor i Sherbimeve Publike 

7. Hasan Luma, Zyra për informim 

8. Përfaqësuese e OSBE-së 

9. Përfaqësuesit e KFOR-it 

10. Bekim Krasniqi, OJQ”YAHR” 

11. Xhejlane Haliti, OJQ 

12. Përfaqësuesit e medijave 

13. Përfaqësuesit e TV Lirisë 

14. Haki Avdiu, Opërator për zërim dhe inqizim të mbledhjes 
15. Numër i konsideruar të qytetarëve 


Proqesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi pas konstatimit se në mbledhje prezentojn 30  anëtarë nga gjithësejt 31 dhe se ekziston kuorumi për punë dhe vendosje të plotëvuqishme hapi mbledhjen duke përshëndetur të pranishmit. 
Pastaj tha se rendin e ditës e keni marrë dhe pyeti a ka dikush vërejtje apo plotësime?
Blerim Gashi, buxheti është me rëndësi të veqant dhe duhet të jetë transparent për publikun, andaj është dashtë që ky bushet të ketë edhe një pasqyrë lidhur me realizimin e projekteve si dhe afatet e tyre në mënyë që publiku të dinë se cilat projekte janë realizuar dhe cilat kanë mbetur pa u realizuar. Gjithashtu pyeti pse Lipjani është pa ndriçim. 

Naser Sopjani, kërkoj që në Kuvend të sillet marrveshja për objektet me koncision. 

Lulzim Rrustemi, Kryesues, sa i përket pyetjes së Blerimit raportin e realizimit të projekteve do ta keni kur të bëhet shqyrtimi tjetër i buxhetit. Sa i përket pyetjes së Naserit kjo marrëveshje do të paraqitet në mbledhjen tjetër por është mirë që kërkesën ta parashtroni me shkrim. 
Pastaj Kryesuesi vuri në votim rendin e ditës së propozuar dhe pas votimit konstatoi se Kuvendi me 19 vota për (shumica apsolute) për punën e kësaj mbledhje aprovoi këtë: 

REND DITE

1. Aprovimi i ekstraktit nga mbledhja e 27-të e KK-së

2. Korniza afatëmesme Buxhetore e Komunës se Lipjanit për vitet 2013-2015 dhe 

3. Propozimi për ndryshimin dhe plotësimin e Statutit të Komunës

Pastaj u kalua në punë sipas pikës së parë.
I

Aprovimi i ekstraktit nga mbledhja e 27-të e KK-së

Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime në ekstraktin nga mbleldhja e 27-të e KK-së. 

Me që askush nuk u lajmërua për fjalë përkatësisht nuk pati vërejtje Kryesuesi vuri në votim rendin e ditës së propozuar dhe pas votimit konstatoi se Kuvendi unanimisht 

Aprovoi

Ekstraktin nga mbledhja e 27-të e KK-së pa vërejtje

Shtesë: Ekstrakti 
II
Korniza afatëmesme Buxhetore e Komunës se Lipjanit për vitet 2013-2015
Lidhur me këtë pikë Kryesuesi i Kuvendit z. Lulzim Rrustemi i  dha fjalën Petrit Kelmendit Drejtor i DBF-së i cili në vazhdim përmes kinoprojektorit njoftoi të pranishmit me të dhënat nga korniza buxhetore e cila është pjesë përbërse e këtij procesverbali. 

Lulzim Rrustemi, njoftoj Kuvendit se KPF-ja ka mbajtur diskutimin publik me qytetarë për këtë buxhet dhe në vazhdim i njoftoi të pranishmit me kërkesat e qytetarëve që janë paraqitur në diskutimin publik lidhur me prioritetet e projekteve. 
Pastaj hapi shqyrtimin?

Mevlide Shamolli, e përkrahi draft buxhetin e gjithashtu edhe Drejtorin që ka hartuar këtë draft buxhet, por kam vërejtje me që në draft buxhet janë paraparë shumë projekte të cilat sipas mendimit tim nuk mund të realizohen për periudhën 3-4 vjeçare sa është i paraparë ky buxhet andaj është mirë që të ndrrohet kjo politikë dhe dhe projektet që parashifen të realizohen në afatet e parapara e jo të parashifen shumë projekte të cilat nuk mund të realizohen në afatë dhe sigurisht tani kostoja del më e lartë e atij projekti. Në vazhdim pyeti se a është draft final ky buxhet apo do të vjenë edhe njëhere në shqyrtim në Kuvend. 

Petrit Kelmendi, ky buxhet nuk është draft final dhe do të vij për shqyrtim edhe njëher në Kuvend. 

Blerim Gashi, është për të përshëndetur këtë buxhet, mirëpo unë kam vërejtje me që komunës tonë i është shtuar tavani i të hyrave vetanake në shumë prej 1.700.000,00€ dhe mendoj se është shumë e madhe dhe nuk mundemi me e realizu andaj krahas aprovimit të këtij buxheti duhet ta bëjmë edhe kërkesën Ministrisë së Financave për zvogëlimin e tavanit të të hrave vetanake. Vërejtje tjetër kam se po parashofim shumë projekte dhe në gjysëm të vitit kur pe shofim se nuk po i realizojmë po i hjekim nga prioriteti prandaj është mirë që disa projekte me prioritet ti hjekim. 
Te planifikimi i të hyrave nga ekonomia e shkollës në shumë prej 200.000,00€, unë jam skeptik se do të realizohen këto të hyra. 

Petrit Kelmendi, sa i përket të hyrave vetanake (shkallës së lartë)ne kemi reaguar në Ministri por ata kanë marrë për bazë realizimin e të hyrave vetanake të vitit paraprak.
Sefer Tasholli, shumicën e atyre që dashta ti them i than parafolësit, andaj dashta me thënë që projektet që parashifen në këtë kornizë buxhetore të realizohen e mos të planifikojm shumë projekte e pastaj mos ti realizojmë. 
Na si grup parlamentar i LDK-së nuk do ta përkrahim këtë kornizë buxhetore me që është jashtë statutore. 

Sylejmon Reçica, propozoj që planifikimi i projekteve të bëhet në suaza të mundësive të realizimit e jo të planifikojmë ato projekte që nuk mund ti realizojmë. 

Pastaj propozoj që fondi për subvencione të rritet në mënyrë që të investohet më shumë në bujqësi, Rini, Kulturë dhe Sport. Në fund tha se na e përkrahim këtë buxhet.

Muhamet Shabani, neve po na mungon fondi për mirëmbajtjen e rrugëve, kanalizimeve, ujësjellëseve etj. andaj është mirë që të formohet një fond për këtë destinim. 

Petrit Kelmendi, në këtë vit kemi planifikuar mirëmbajtjen e rrugëve por kjo shkon në kategorinë e mallërave dhe shërbimeve dhe kjo mvaret se si i lejon Ministria e gjithashtu edhe për subvencione mvaret se sa na lejon Ministria. 

Ragip Mehmeti, kur është fjala te investimet kapitale mendoj se është krijuar një praktikë e keqe se po planifikohen projektet dhe afatet e realizimit të tyre a në fund del se nuk po mund ti realizojmë. 

Për fshatin Dobrajë e Madhe kërkoj që të realizohet asfaltimi i një kilometri rrugë i cili ka qenë i paraparë me projekt dhe nuk është realizuar dhe propozoj që kjo të realizohet gjatë asfaltimit të rrugës Dobrajë e Vogël dhe Gllanicë. Gjithashtu tha se për projektin e ujësjellësit që është parapa për 14 fshatra është lënë anash Gllanica, andaj edhe ky fshat të përfshihet në këtë projekt. Pastaj tha se që në prioritet të hynë edhe zgjidhja e problemit të ujit për shkollën në Dobrajë. 

Petrit Kelmendi, projektin për asfaltimin e rrugës në Dobrajë dhe ata vetë e kanë shkurtuar projektin për atë pjesë të rrugës dhe kanë kërkuar të shtrohen trotuaret mirëpo me projekt nuk kanë qenë trotuaret e parapara. 

Bahtir Bahtiri, është e vërtetë se qytetarët e kanë bërë projektin dhe kemi kërkuar që të shtrohen trotuaret por ato nuk kanë qenë të parapara në projekt, andaj unë propozoj që tri lagjet që kanë mbetë pa asfalt të hyjnë në prioritet për vitin 2013. 
Alban Asllani, krahasuar me komuna tjera sipas këtij buxheti shifet se komuna jonë ka një përkushtim më të vogël për lëminë e bujqësisë dhe propozoj që mundësisht të rritet fondi për subvencione në bujqësi. 
Mevlide Dulahu, pyeti se a është marrë parasyshë kërkesa ime për planifikim të mjeteve për mirëmbajtjen e parqeve dhe gjlbrimit e gjithashtu ndriçim nuk ka në Lipjan dhe me sa e di unë ne për çdo vit planifikojmë mjete për ndriqim. Problem tjetër është edhe çështja e mbeturinave në qytetin e Lipjanit.
Feti Krasniqi, korniza buxhetore për të cilen po diskutojmë e kërkon vlerësimin tonë dhe unë mendoj se ka hapsirë që të diskutojmë për këtë buxhet me që konsideroj se te disa kategori buxhetore planifikimi nuk është i mirë. 
Te Drejtorati i bujqësisë duhet të ndryshohet me që qe disa vite planifikohen mjetet vetëm për paga dhe nuk planifikohet fare për subvencione për bujqësi. 

Sa i përket të hyrave të planifikuara në shumë prej 200.000,00 € nga ekonomia e shkollës lirisht mund të them se kjo shumë nuk mund të realizohet. 

Me që diskutime tjera nuk pati Kryesuesi i Kuvendit vuri në votim kornizën buxhetore dhe pas votimit konstatoi se Kuvendi me 21 vota për 8 kundër dhe 1 apstenim 

Aprovoi

Korniza afatëmesme Buxhetore e Komunës se Lipjanit për vitet 2013-2015 dhe nxori këtë: 
VENDIM

MBI APROVIMIN E KORNIZES AFATMESME BUXHETORE 2013-2015

Neni 1.

 
Me këtë Vendim aprvohet Korniza Afatmesme Buxhetore per vitet 2013-2015për Komunen e Lipjanit.
Neni 2.

Me Kornizën Afatmesme Buxhetore,buxheti  per vitin 2013-2015 do të financohet:

	Granti i përgjithshëm
	3,896,808.00
	3,945,817.00
	4,015,235.00

	Granti për Arsim
	5,044,418.00
	5,044,418.00
	5,044,418.00

	Granti për Shëndetësi
	1,332,766.00
	1,332,765.00
	1,332,765.00

	Gjithsej HVK
	1,700,000.00
	1,700,000.00
	1,700,000.00

	Gjithsej
	11,973,991.00
	12,023,000.00
	12,092,418.00


       Neni 3.

Mjetet nga neni 2.i këtij Vendimi do shpërdahen ne kategorit ekonomike si vijon:

	Paga e mëditje
	   7,299,321.00
	7,299,321.00
	7,299,321.00

	Mallra e shërbime
	857,009.00
	813,023.00
	813,023.00

	Shërbime komunale
	147,778.00
	151,778.00
	151,778.00

	Subvencione
	83,000.00
	83,000.00
	83,000.00

	Shpenzime kapitale
	3,586,883.00
	3,675,878.00
	3,745,296.00

	Gjithsej  
	11,973,991.00
	12,023,000.00
	12,092,418.00


Neni 4.

Për zbatimin e këtij Vendimi do të kujdeset Drejtoria për Buxhet dhe Financa  
Neni 5.


Ky Vendim hyn në fuqi 8 ditë pas publikimit në Web faqen e Komunës dhe tabelen e shpalljeve. 

Neni 6

Me këtë Vendim të njoftohet Drejtoria për Buxhet dhe Financa  ndërsa një kopje   të ruhet në dosjet e materialeve të Kuvendit.

Shtesë: Vendimi. 

III
Propozimi për ndryshimin dhe plotësimin e Statutit të Komunës

Lidhur me këtë pikë Kryesuesi i Kuvendit z. Lulzim Rrustemi, i njoftoi të pranishmit me të dhënat nga propozimi i Vendimit i cili është pjesë përbërse e procesverbalit. 
Pastaj hapi shqyrtimin?

Sefer Tasholli, dje në mbledhjen e KPF-së e kemi shqyrtua këtë propozim Vendim dhe e kemi parë se komisioni me këtë propozim Vendim ka bërë vetëm ndryshimin e nenit 47 të Statutit e që ky nenë ka të bëjë vetëm me ndryshimin e numrit të Drejtorive ashtu si i ka konvenuar Kryetarit, andaj kishte me qenë mirë që Kryetari i Komunës pas fitimit të zgjedhjeve së pari të propozon ndryshimin dhe plotësimin e Statutit që sigurisht do ta kishim përkrah edhe ne e pastaj të rritë numrin e Drejtorive për 3 Drejtori mirëpo ai pa e bërë këtë e ka rritur numrin e Drejtorive për 3 Drejtori dhe qka me këtë ka bërë shkelje ligjore, gjithashtu shkelje ka bërë edhe me caktimin e 2 Nënkryetarëve. 
Pastaj tha se unë kam kërkuar sqarim edhe për nenin 13 të Statutit për vendbanimet me që ne e kemi përkrah planin e Ahtisarit dhe me këtë plan 8 fshatra kanë shkuar me komunën e Graçanicës. Në vazhdim tha se qe 3 vite kanë punuar drejtoritë e tani kërkojnë që ne në këtë Vendim ti ligjitimojmë këto shkelje. Na nuk do të votojmë këtë Vendim se qe 3  vite po shkilen ligjet dhe Kryetari po e mashtron opinionin duke bërë shkelje ligjore. 

Fitim Selimi, prej pozitës të anëtarit të komisionit unë nuk kam marrë pjesë në elaborimin e këtij propozim Vendimi dhe mospjesëmarrjen në komision e kam bërë me që konsideroj se Komuna nuk ka përmbush obligimin ndaj trupave të vetë që i ka formuar. Më parë kam marrë pjesë në ndryshimin dhe plotësimet e këtij Statuti e lidhur me nenin 13 kemi propozu konkuzionet me që ne si komision nuk jemi pajtuar me ndryshimet e kufijve administrativ të komunës dhe kjo qështje nuk ka qenë në kopetencë tonën. Në vazhdim njoftoi Kuvendin me konkluzionet të cilat ka 
propozuar komisioni lidhur me nenin 13 të Statutit. Në fund tha se na si grup parlamentar i PDK-së e përkrahim propozimin e Vendimit për ndryshimin dhe plotësimin e Statutit të Komunës. 
Blerim Gashi, ne si pjesëtarë i kualicionit qeverisës do ta përkrahim këtë ndryshim të Statutit me që alternative kundër këtij ndryshimi nuk na qon askund dhe mendoj se rritja e numrin të Drejtorife e ka rritur efikasitetin e punëve të ekzekutivit. 

Zyfer Aliu, ky dokument përkatësisht konkluzionet që u na kan dorzuar a janë dokument për aprovim apo për qka.

Lulzim Rrustemi, jo konkluzionet janë vetëm informatë, kurse për aprovim është vetëm propozimi i Vendimit. 

Zyfer Aliu, unë kam gadishmërië që ta përkrahu këtë propozim Vendim me që proceduralisht është më i mirë krahasuar me Vendimin e mëhrshëm që e kemi pasur në shqyrtim. 

Sylejmon Reçica, edhe ne e përkrahim këtë propozim Vendim për ndryshimin dhe plotësimin e Statutit të Komunës. 

Me që diskutime tjera nuk pati rreth kësaj pike Kryesuesi i Kuvendit z. Lulzim Rrustemi vuri në votim propozimin e Vendimit dhe pas votimit konstatoi se Kuvendi me 22 vota për 9 kundër miratoi këtë: 


V E N D I M

PËR NDRYSHIMIN DHE PLOTËSIMIN E STATUTIT TË KOMUNËS

Neni 1

Me këtë Vendim ndryshohet dhe plotësohet neni 47 i Statutit të Komunës si vijon:

Në numrin rendor 3 pas presjes fshihen fjalët Kulturë,Rini dhe Sport. Në numrin rendor 4 fshihen fjalët ekonomi dhe zhvillim .Në numrin rendor 5 fshihet fjala kadastër  dhe riformulohet,  Drejtorati për Planifikim, Urbanizëm dhe Mbrojtje të Mjedisit. Pas numrit rendor 10 shtohen tri drejtorate si vijon : 11.Drejtorati për Gjeodezi dhe Kadastër,12.Drejtorati për Kulturë Rini dhe Sport dhe 13. Drejtorati për Ekonomi dhe zhvillim 


Në nenin 50 fshihen: sektori për Kulturë, dhe sektori per Rini dhe Sport, dhe të gjitha detyrat dhe përgjegjësit që parashifen për këtë sektor dhe do të përshkruhen në Drejtoratin për Kulturë, Rini dhe Sport


Në nenin 51 fshihen fjalët ekonomi dhe zhvillim  si dhe fshihet pika  3 e nenit 51.1 Sektori  për Ekonomi dhe zhvillim dhe detyrat e  përgjegjësit që parashifen për këtë sektorë do të përshkruhen në Drejtoratin për Ekonomi dhe Zhvillim.. 


Në nenin 52 fshihen fjalët kadastër dhe në nenin 52.1 fshihet pika 2 dhe 3 si dhe të gjitha detyrat dhe përgjegjësit e parapara në nenin 52 për këto dy sektore do të përshkruhen në Drejtoratin për Gjeodezi dhe Kadastër. 
Neni 2


Pas nenit 57 shtohen nenet 58, 59 dhe 60, ku përshkruhen detyrat dhe përgjegjësit e Drejtoratit për Gjeodezi dhe Kadastër,Drejtoratit për Kulturë Rini dhe Sport dhe Drejtoratit për Ekonomi dhe Zhvillim, ndërsa neni 58 i Statutit bëhet neni 61 dhe vazhdojnë sipas numri rendor deri në fund të Statutit.

Drejtorati për Gjeodezi dhe Kadastër


Në kuadër të këtij Drejtorati  themelohen sektorët me emërtimet në vijim:


1. Sektori për gjeodezi, dhe,


2. Sektori për kadastër. 

Drejtorati për Gjeodezi dhe  Kadastër ushtron përgjegjësitë që i ka Komuna sipas dispozitave ligjore:

a) Mban regjistrin e pronës së paluajtshme dhe regjistrin e tokës Komunale,

b) Mban evidencat dhe hartat kadastrale për tokën dhe ndërtesat në territorin e Komunës,

c) Bënë matjet kadastrale, regjistron të dhënat kadastrale dhe lëshon dokumentet përkatëse sipas kërkesave të palëve,

ç) Kryen edhe punë tjera nga kompetenca e Komunës në lëminë e kadastrit dhe gjeodezisë.

Drejtorati për Kulturë, Rini dhe Sport

Në kuadër të Drejtoratit për Kulturë, Rini dhe Sport themelohen sektorët me emërtimet në vijim:

1. Sektori për Kulturë dhe, 

2. Sektori për Rini dhe Sport. 


Drejtorati për Kulturë, Rini dhe Sport ushtron përgjegjësitë që ka Komuna sipas kompetencës nga aktivitetet kulturore të rinisë dhe sportive.

a) Menaxhon me objektet komunale të kulturës sportit dhe rinisë,

b) Planifikon dhe organizon aktivitete kulturore, sportive dhe rinore,

c) Organizon tribuna për zhvillimin e kulturës, sportit dhe rinisë,

ç) Mban shënime mbi të arriturat kulturore, sportive dhe rinore,

d) Kryen edhe punë tjera nga kompetenca e Komunës nga lëmi i kulturës, rinisë dhe sportit.

Drejtorati për Ekonomi dhe Zhvillim

Drejtorati për Ekonomi dhe Zhvillim ushtron përgjegjësitë që ka Komuna nga lëmi i zhvillimit ekonomik të Komunës:

a) Harton projektin e planit strategjik dhe zhvillimor të Komunës,

b) Harton  plane për zhvillim të qëndrueshëm ekonomik të Komunës,

c) Harton plane për shfrytëzimin e burimeve ekonomike  brenda Komunës,

ç) Krijon kushte të qëndrueshme për zhvillimin e ndërmarrjeve të vogla dhe të mesme,

d) Kryen edhe punë tjera nga kompetenca e Komunës në lëmin e zhvillimit ekonomik. 


Neni 3


Ky Vendim hynë në fuqi 8 ditë pas publikimit në Web faqen e  Komunës dhe tabelen e shpalljeve.

Pasi diskutime të tjera nuk pati mbleldhja përfundoi në ora 12,00
Ekstraktin e hartoi                                                                            Kryesuesi  i Kuvendit          

    Naser Bytyqi                                                                                      Lulzim  Rrustemi 

